
Янги Ўзбекистон маъмурий ислоҳотлари дои-
расида мамлакатимизда натижадорликка йўнал-
тирилган ихчам ва профессионал давлат бошқа-
руви тизимини яратиш бўйича чора-тадбирлар-
нинг ўз вақтида ва самарали амалга оширили-

шини таъминлаш, шунингдек, республика ижро 
этувчи ҳокимият органлари фаолиятини янги-
ланган талаблар ва тамойиллар асосида ташкил 
этиш мақсадида:

Сўнгги йилларда Янги Ўзбекистонни барпо 
этишнинг муҳим шарти ҳисобланган самарали 
фаолият юритувчи бошқарув тизимини шакллан-
тириш бўйича кенг кўламли маъмурий ислоҳотлар 
амалга оширилди. Жумладан, давлат органлари-
нинг соҳага оид бўлмаган вазифаларини қисқар-
тириш ва фаолиятига рақамли технологияларни 
кенг жорий этиш орқали уларнинг тузилмаси ўр-
тача 15 фоизга мақбуллаштирилди, шунингдек, 26 
та давлат органлари ва ташкилотларида 40 та раҳ-
бар ўринбосарлари лавозимлари қисқартирилди. 
Давлат органлари фаолиятига замонавий бошқа-
рув тамойилларини жорий қилиш ҳисобидан бю-
рократик тўсиқларни қисқартириш ва аҳолига дав-
лат хизматларини кўрсатиш тизимини яхшилаш 
мақсадида 30 га яқин турдаги лицензия ва рухсат-
номалар бекор қилинди, 70 дан зиёд давлат хиз-
матлари соддалаштирилди, давлат ташкилотлари 

томонидан 60 дан ортиқ ҳужжатларни талаб қилиш 
бекор қилинди. “Электрон ҳукумат” тизимининг 
фойдаланувчилари сони 4 миллиондан ошиб, у 
орқали давлат идораларининг 130 дан ортиқ ах-
борот ресурсларидан фойдаланиш имконият-
лари яратилди. Ягона интерактив давлат хизмат-
лари порталида қарийб 350 турдаги хизматлар он-
лайн шаклда кўрсатилиши йўлга қўйилди. Янги 
Ўзбекистон шароитида замонавий талабларга жа-
воб берадиган ихчам давлат бошқаруви тизи-
мини шакллантириш, қарор қабул қилиш ва ма-
салани кўриб чиқиш жараёнларини соддалашти-
риш орқали давлат органлари раҳбарларининг ма-
съулиятини ошириш ҳамда улар фаолиятини на-
тижадорликка йўналтириш, шунингдек, Янги Ўзбе-
кистон маъмурий ислоҳотлари дастури ижросини 
таъминлаш мақсадида:

Деҳқон, бу —ҳаётнинг бақувват устуни, тирикликнинг мустаҳкам таянчи!

Ўзбекистон Республикаси Президентининг 
Ф А Р М О Н И

1. 2023 йил 1 январдан бошлаб Ўзбе-
кистон Республикаси Вазирлар Маҳка-
маси (кейинги ўринларда – Вазирлар 
Маҳкамаси/Ҳукумат) аъзоси бўлган ижро 
этувчи ҳокимият органлари раҳбарлари-
нинг Вазирлар Маҳкамасининг таркибий 
тузилмаларидан мустақил равишда Бош 
вазир билан тўғридан-тўғри ишлаши ти-
зими жорий этилсин.

Белгилансинки, Ҳукумат аъзоси 
бўлган ижро этувчи ҳокимият органи 
раҳбари:

тегишли соҳада ягона давлат сиёса-
тини олиб бориш ва уни ривожлантириш 
бўйича белгиланган мақсадли кўрсат-
кичларга эришиш учун масъул ва жавоб-
гар ҳисобланади;

тизимдаги кадрлар сиёсатининг Ва-
зирлар Маҳкамаси аппаратидан му-
стақил равишда давлат хизмати тўғри-
сидаги қонунчиликка мувофиқ юритили-
шини таъминлайди.

2. Вазирлар Маҳкамаси ижро этувчи 
тузилмасида иқтисодиёт ва ижтимоий 
соҳалар бўйича котибиятлар, департа-
ментлар ва улар ҳузуридаги бўлимлар, 
шунингдек, Маданий меросни ҳимоя қи-
лиш инспекцияси, Ҳарбийлаштирил-
ган тузилмалар фаолиятини молиявий 
ва моддий-техник таъминлаш бўлими, 
Маҳалла ва нуронийларни қўллаб-қув-
ватлаш масалалари бўлими тугатилсин.

3. Вазирлар Маҳкамаси ижро этувчи 
тузилмасида:

Бош вазирнинг 4 нафаргача ўринбо-
сарлари лавозими;

Ҳукумат раҳбари фаолиятини ҳуқуқий, 
ташкилий-техник, ахборот-таҳлилий ва 
протокол жиҳатдан таъминлайдиган Бош 
вазир котибияти ташкил қилинсин.

4. Вазирлар Маҳкамасининг янгилан-
ган ижро этувчи тузилмаси

1-иловага мувофиқ тасдиқлансин.
5. Норматив-ҳуқуқий ҳужжатлар лой-

иҳалари ҳамда Ҳукумат ваколатларига 
оид бошқа долзарб масалаларни (кей-
инги ўринларда – масалалар) Вазирлар 
Маҳкамасига киритиш, кўриб чиқиш ва 
ахборот беришнинг қуйидаги тартиби жо-
рий қилинсин:

а) норматив-ҳуқуқий ҳужжатлар лой-
иҳалари ва масалалар Ҳукуматга бево-
сита вазирлар ва бошқа мустақил ижро 
этувчи ҳокимият органлари раҳбар-
лари томонидан белгиланган тартибда 
киритилади.

Бунда, давлат иштирокидаги ташки-
лотлар ва хўжалик бирлашмалари томо-
нидан норматив-ҳуқуқий ҳужжатлар лой-
иҳалари ва бошқа масалалар тегишли 
соҳада давлат сиёсатини амалга оши-
раётган вазир ёки бошқа мустақил ижро 
этувчи ҳокимият органи раҳбари орқали 
киритилади;

б) келиб тушган норматив-ҳуқуқий 
ҳужжатлар лойиҳалари Ахборот-таҳлил 
ва юридик таъминлаш департаментига 
кўриб чиқиш, молиявий-иқтисодий ва 
ҳуқуқий экспертизадан ўтказиш, тартибга 
солиш таъсири ва манфаатлар тўқна-
шувини баҳолаш ҳамда ахборот бериш 
учун киритилади;

в) ахборот беришга тайёр бўлган нор-
матив-ҳуқуқий ҳужжатлар лойиҳалари 
ва бошқа масалалар Вазирлар Маҳка-
масида коллегиал тарзда маъқулланади 
ёки рад қилинади;

г) маъқулланган норматив-ҳуқуқий 
ҳужжатлар лойиҳалари ҳамда, зарур 
ҳолларда, бошқа масалалар белгилан-
ган тартибда Ўзбекистон Республикаси 
Президенти Администрациясига кирити-
лади (ёки қабул қилинади);

д) Вазирлар Маҳкамасида масала-
ларни коллегиал тарзда кўриб чиқишда, 
заруратга кўра, оммавий ахборот восита-
лари таклиф қилинади.

Вазирлар Маҳкамаси (А.Н.Арипов) 
бир ой муддатда мазкур Фармон тала-
бларидан келиб чиқиб, шунингдек, нор-
матив-ҳуқуқий ҳужжатлар лойиҳаларини 
ишлаб чиқиш, киритиш, кўриб чиқиш ва 
Ўзбекистон Республикаси Президенти 
Администрацияси билан келишишнинг 

аниқ тартиби ва муддатларини, уларнинг 
ижросини назорат қилишни назарда ту-
тувчи Ҳукуматнинг янгиланган регламен-
тини киритсин.

6. Белгилаб қўйилсинки:
Бош вазирнинг амалдаги ўринбосар-

лари ва маслаҳатчилари ҳамда Вазир-
лар Маҳкамаси аппаратининг бошқарув-
чиси ва унинг ўринбосарлари янги тизим 
ишга тушгунга қадар юклатилган вази-
фаларнинг тўлиқ ҳажмда ва сифатли ба-
жарилишини таъминлайди;

Вазирлар Маҳкамаси аппаратининг ту-
зилмаларини мақбуллаштириш муноса-
бати билан бўшаётган маблағлар Бош 
вазир котибияти ўрнак кўрсатган бо-
шқарув ходимларининг натижадорлиги 
асосида қўшимча рағбатлантиришга 
йўналтирилади.

Адлия вазирлиги масъул вазирлик 
ва идоралар билан биргаликда бир ой 
муддатда:

Вазирлар Маҳкамасида қонунлар, Ўз-
бекистон Республикаси Президенти-
нинг ҳужжатлари ва топшириқларининг 
амалга оширилиши бўйича назорат ва 
ҳисобдорликни ташкил этиш тартиби;

амалга оширилаётган маъмурий ис-
лоҳотлардан келиб чиқиб комиссиялар, 
кенгашлар, ишчи гуруҳлар ва бошқа кол-
легиал органларга раҳбарларни қайта 
тақсимлаш бўйича таклиф киритсин.

7. Бош вазирга қуйидаги ҳуқуқлар 
берилсин:

масалаларни тартибга солиш ва усту-
вор вазифаларни ҳал қилишнинг муҳим-
лигини ҳисобга олган ҳолда Бош вазир 
котибиятининг умумий штатлари сони 
доирасида унинг ижро этувчи тузилма-
сига ўзгартиришлар киритиш;

иқтисодиёт ва ижтимоий соҳанинг дол-
зарб йўналишларини ўрганиш ва улар 
бўйича таклифлар ишлаб чиқиш, шунин-
гдек, юзага келган келишмовчиликларни 
бартараф этиш учун ишчи гуруҳлар ва 
келишув комиссиялари ташкил қилиш;

Бош вазир котибиятининг ўрнак кўр-
сатган бошқарув ходимларини натижа-
дорлик асосида қўшимча рағбатлан-
тириш учун маблағлар миқдорларини 
белгилаш.

8. Вазирлар Маҳкамаси (А.Н. Арипов) 
бир ой муддатда:

Бош вазир ўринбосарларининг функ-
ционал вазифаларини тасдиқлаш;

Бош вазир котибиятининг штат жадва-
лини тасдиқлаш;

Бош вазир котибияти тўғрисидаги, 
унинг барча бўлинмалари функциялари, 
ваколатлари, ҳуқуқлари, мажбуриятлари 
ва масъулиятини батафсил белгилаб бе-
рувчи низомни ишлаб чиқиш;

Бош вазир котибиятининг янги ташкил 
этилган таркибий бўлинмалари тўғриси-
даги низомларни тасдиқлаш;

фаолияти тугатилаётган таркибий бў-
линмаларнинг ходимларини вазирлик, 
идора ва бошқа ташкилотларда раҳбар 
ва масъул лавозимларга тайинлаш бўй-
ича чоралар кўрсин, зарур ҳолларда, 
таклиф киритсин.

9. Ўзбекистон Республикаси Прези-
денти ҳузуридаги Стратегик ислоҳотлар 
агентлиги кенгашининг Янги Ўзбекистон 
маъмурий ислоҳотларининг биринчи 
босқичи доирасида 2023 йил 1 январдан 
бошлаб ихчам, профессионал бошқа-
рув тамойилларига асосланган ва сама-
радорликка йўналтирилган республика 
ижро этувчи ҳокимият органларининг ва-
зирликлар, қўмиталар, агентликлар ва 
инспекцияларни ўз ичига оладиган яхлит 
тизимини шакллантириш тўғрисидаги 
таклифи қабул қилинсин.

10. Белгилансинки:
вазирлик – тегишли соҳаларда ягона 

давлат сиёсатини ишлаб чиқувчи ва 
амалга оширувчи, муайян йўналишда 
ижро этувчи ҳокимият органларининг 
фаолиятини мувофиқлаштирувчи ҳамда 
тизимдаги раҳбарий фаолиятни якка-
бошчилик асосида ташкил этадиган ре-
спублика ижро этувчи ҳокимият органи 
ҳисобланади;

қўмита – тегишли соҳа ичидаги тар-
моқ фаолиятини мувофиқлаштирувчи ва 

тартибга солувчи ҳамда тизимдаги раҳ-
барий фаолиятни коллегиал асосда таш-
кил этадиган, шунингдек, вазирликнинг 
ташкилий бўйсунувида фаолият юрита-
диган республика ижро этувчи ҳокимият 
органи ҳисобланади;

агентлик – асосий вазифаси сифатида 
тегишли соҳада давлат хизматларини 
кўрсатиш ва қонунчилик ҳужжатларида 
назарда тутилган бошқа ҳуқуқни қўллаш 
функцияларини амалга оширувчи, шу-
нингдек, вазирлик ташкилий бўйсунувида 
фаолият юритадиган республика ижро 
этувчи ҳокимият органи ҳисобланади;

инспекция – асосий вазифаси сифа-
тида тегишли соҳа ва тармоқларда дав-
лат назорати ва текширувни амалга оши-
рувчи, шунингдек, вазирлик ташкилий 
бўйсунувида фаолият юритадиган ре-
спублика ижро этувчи ҳокимият органи 
ҳисобланади;

қонунчилик ҳужжатларига мувофиқ 
алоҳида мақомга эга ҳамда бевосита Ўз-
бекистон Республикаси Президенти ва 
(ёки) Вазирлар Маҳкамасига бўйсуна-
диган қўмита, агентлик ва инспекциялар 
ташкил этилиши мумкин.

11. Ўзбекистон Республикаси Прези-
денти ҳузуридаги Стратегик ислоҳотлар 
агентлиги кенгашининг Янги Ўзбекистон 
маъмурий ислоҳотларининг биринчи 
босқичи доирасида 2023 йил 1 январдан 
бошлаб мустақил фаолият юритувчи ре-
спублика ижро этувчи ҳокимият орган-
ларининг сонини 61 тадан 28 тагача, шу 
жумладан, вазирликлар сонини 25 тадан 
21 тагача қисқартириш бўйича таклифи 
маъқуллансин.

12. Белгилансинки, Вазирлар Маҳка-
маси тизимини қуйидаги вазирликлар 
ташкил этади:

Инвестициялар, саноат ва савдо 
вазирлиги;

Иқтисодиёт ва молия вазирлиги;
Тоғ-кон саноати ва геология 

вазирлиги;
Қурилиш ва уй-жой коммунал хўжа-

лиги вазирлиги;
Камбағалликни қисқартириш ва банд-

лик вазирлиги;
Олий таълим, фан ва инновациялар 

вазирлиги;
Мактабгача ва мактаб таълими 

вазирлиги;
Табиат ресурслари вазирлиги;
Ёшлар сиёсати ва спорт вазирлиги;
Қишлоқ хўжалиги вазирлиги;
Сув хўжалиги вазирлиги;
Рақамли технологиялар вазирлиги;
Адлия вазирлиги;
Транспорт вазирлиги;
Маданият ва туризм вазирлиги;
Мудофаа вазирлиги;
Энергетика вазирлиги;
Соғлиқни сақлаш вазирлиги;
Ташқи ишлар вазирлиги;
Ички ишлар вазирлиги;
Фавқулодда вазиятлар вазирлиги.
13. Қуйидагилар:
2023 йил 1 январдан бошлаб қайта 

ташкил этилаётган республика дав-
лат бошқаруви органларининг рўйхати 
2-иловага мувофиқ;

2023 йил 1 январдан бошлаб вазифа 
ва функциялари тегишли вазирлик ва 
идораларга ўтказилган ҳолда тугатила-
ётган республика давлат бошқаруви ор-
ганларининг рўйхати 3-иловага мувофиқ;

2023 йил 1 январдан бошлаб ташкилий 
бўйсунуви ўзгараётган республика дав-
лат бошқаруви органларининг рўйхати 
4-иловага мувофиқ тасдиқлансин.

Белгилансинки, мазкур Фармон доира-
сида штат бирликларини мақбуллашти-
риш натижасида бўшайдиган маблағлар 
ижтимоий масалаларни ҳал этишга 
йўналтирилади.

14. Вазирлар Маҳкамаси (А.Н. Арипов) 
бир ҳафта муддатда:

ушбу Фармонга мувофиқ қайта ташкил 
этилаётган республика ижро этувчи ҳоки-
мият органлари фаолиятини тўлақонли 
йўлга қўйиш бўйича чора-тадбирлар 
режа-графиги;

республика ижро этувчи ҳокимият ор-
ганлари фаолиятини тартибга солувчи 

намунавий низомни тасдиқласин.
Бунда, республика ижро этувчи ҳоки-

мият органи раҳбари ва унинг ўринбо-
сарлари масъулият доираси ҳамда ре-
спублика, вилоят ва туман даражаси-
даги бўлинмаларнинг вазифа ва функци-
яларини аниқ чегаралаш, шунингдек, ҳу-
дудлар кесимида фаолият самарадор-
лиги ва натижадорлигини баҳолаш ме-
зонлари ҳамда иш кўрсаткичлари (инди-
каторлари) белгилансин.

15. 2023 йил 1 январдан бошлаб ре-
спублика ижро этувчи ҳокимият органла-
рининг самарали иш фаолиятини йўлга 
қўйиш учун масъулиятини янада оши-
риш мақсадида:

Ўзбекистон Республикаси Прези-
денти томонидан ҳар бир республика 
ижро этувчи ҳокимият органининг йил 
давомида эришиши зарур бўлган мақ-
садли кўрсаткичлари (индикаторлари) 
белгиланади;

республика ижро этувчи ҳокимият ор-
гани раҳбари ҳар йил бошида ўзининг 
ўринбосарлари кесимида белгиланган 
мақсадли кўрсаткичларга (индикатор-
ларга) эришиш бўйича ҳаракатлар да-
стурини ишлаб чиқиб, жамоатчиликка 
тақдим қилади;

ҳаракатлар дастурига асосан респу-
блика ижро этувчи ҳокимият органининг 
ҳудудий бўлинмалари раҳбарлари мақ-
садли кўрсаткичларга (индикаторларга) 
эришиш бўйича ҳудудий ривожланиш 
дастурини ишлаб чиқиб, жамоатчиликка 
тақдим қилади;

республика ижро этувчи ҳокимият ор-
гани ва унинг ҳудудий бўлинмалари раҳ-
барлари йил якунига қадар ҳаракат-
лар ва ҳудудий ривожланиш дастурлари 
амалга оширилиши ва мақсадли кўрсат-
кичларга (индикаторларга) эришиш ҳо-
лати юзасидан ҳисобот бериши ва очиқ 
эълон қилиш амалиёти йўлга қўйилади.

Белгилансинки, республика ижро 
этувчи ҳокимият органи раҳбари Олий 
Мажлис палаталари, Ўзбекистон Респу-
бликаси Президенти ҳамда жамоатчилик 
олдида бевосита ҳисобдор бўлади.

16. Республика ижро этувчи ҳокимият 
органларининг институционал мустақил-
лигини ошириш мақсадида шундай тар-
тиб ўрнатилсинки, унга кўра Ўзбекистон 
Республикаси Президенти ва Вазирлар 
Маҳкамаси томонидан республика ижро 
этувчи ҳокимият органларининг ташки-
лий тузилмаси, штат бирликлари ва раҳ-
бар ўринбосарларининг сони, шунин-
гдек, фаолият йўналишлари белгилаб 
берилади.

Бунда:
марказий аппарат ва ҳудудий бўлин-

малар тузилмаларини Ўзбекистон Ре-
спубликаси Президенти ва Вазирлар 
Маҳкамаси томонидан тасдиқлаш ама-
лиёти бекор қилинади;

республика ижро этувчи ҳокимият ор-
ганлари раҳбарларига ажратилган ма-
блағлар доирасида ҳамда белгиланган 
вазифалардан келиб чиққан ҳолда мар-
казий аппарат ва ҳудудий бўлинмалар-
нинг тузилмаси ва штат бирликларини 
тасдиқлаш ҳуқуқи тақдим этилади;

республика ижро этувчи ҳокимият ор-
ганлари раҳбарларига ҳудуддаги эҳтиёж 
ва шароитлардан келиб чиқиб, муайян 
вилоят ёки туман (шаҳар) бўлинмала-
рини ташкил этиш ёки уларни туманла-
раро (вилоятлараро) шаклда тузиш ва-
колати берилади.

Давлат хизматини ривожлантириш 
агентлиги Адлия вазирлиги билан бир-
галикда икки ой муддатда республика 
ижро этувчи ҳокимият органлари тузил-
масида ташкил этилиши мажбурий бўл-
ган бўлинма ва лавозимлар рўйхати, 
уларга бўлган мезонлар ҳамда раҳбар ва 
ижрочи ходимлар ўртасидаги нисбат бўй-
ича меъёрларни белгилашни назарда ту-
тувчи қарор лойиҳасини Ўзбекистон Ре-
спубликаси Президенти Администрация-
сига киритсин.

17. Ўзбекистон Республикаси Прези-
денти ҳузуридаги Стратегик ислоҳотлар 
агентлигининг кенгаши мазкур Фармон 
амалга оширилишини мувофиқлашти-

риш ҳамда қуйидаги мақсадли кўрсат-
кичларга эришишни таъминлаш учун ма-
съул этиб белгилансин:

ижро этувчи ҳокимият органлари штат 
бирликлари, шу жумладан, раҳбар лаво-
зимларини 30 фоизгача мақбуллашти-
риш ва адолатли меҳнатга ҳақ тўлаш ти-
зимини жорий этиш;

маъмурий ислоҳотлар доирасида 
трансформация қилинаётган ижро 
этувчи ҳокимият органларининг мазкур 
Фармонда белгиланган янги талаблар-
дан келиб чиққан ҳолда самарали фао-
лиятини йўлга қўйиш;

раҳбарларнинг молиявий ва институ-
ционал мустақиллигини ошириш орқали 
ҳудудлар билан ишлашнинг самарали 
тизимини жорий этиш;

республика ижро этувчи ҳокимият ор-
ганларининг функцияларини тартибга 
солиш орқали уларни камида 10 фоизга 
қисқартириш;

хусусий секторга ўтказиладиган дав-
лат функциялари сонини камида 3 баро-
барга ошириш, давлат-хусусий шериклик 
ва аутсорсинг механизмларини кенг жо-
рий этиш;

ижро этувчи ҳокимият органларининг 
тизимида раҳбар ва ижрочи ходимлар-
нинг муносиб нисбатига эришиш;

раҳбарларнинг аҳоли таклифлари 
асосида фаолиятини йўлга қўйиш ва 
жамоатчилик олдида ҳисобдорлигини 
кучайтириш.

Ўзбекистон Республикаси Президенти 
ҳузуридаги Стратегик ислоҳотлар агент-
лигининг кенгаши (С.У. Умурзаков) маз-
кур Фармондан келиб чиққан ҳолда маъ-
мурий ислоҳотлар биринчи босқичида 
республика ижро этувчи ҳокимият ор-
ганларини 2023 йил 1 январга қадар, 
иккинчи босқичида эса маҳаллий дав-
лат ҳокимияти органларини 2023 йил 1 
апрелга қадар ислоҳ қилиш бўйича чора-
лар кўрилишини таъминласин.

18. Вазирлар Маҳкамаси (А.Н. Арипов) 
2023 йил 1 февралга қадар мазкур Фар-
мон талабларидан келиб чиққан ҳолда, 
қуйидагиларни назарда тутувчи “Ўзбе-
кистон Республикаси Вазирлар Маҳка-
маси тўғрисида”ги янги қонун лойиҳа-
сини киритсин:

Ҳукумат аъзоларининг Бош вазир би-
лан тўғридан-тўғри ишлаш механизмла-
рини белгилаш, уларнинг Вазирлар 
Маҳкамасида қарорлар қабул қилиш жа-
раёнидаги мақомини ошириш;

ҳудудлар, инфратузилма, иқтисодиёт, 
молия, пул-кредит, шунингдек, ижти-
моий соҳанинг ривожланишини таъмин-
лашда Ҳукуматнинг масъулиятини туб-
дан ошириш;

Ҳукумат аъзоларининг бошқарув, 
кадр, молия ва бошқа йўналишлардаги 
мустақиллигини ошириш ва масъулия-
тини кучайтириш;

республика ижро этувчи ҳокимият ор-
ганларининг, шу жумладан, ҳудудий бў-
линмалар кесимидаги ҳар бирининг 
мақоми, уларни ташкил этиш ва тугатиш-
нинг аниқ тартиби ҳамда бир-биридан 
фарқловчи мезонларни белгилаш.

19. Ўзбекистон Миллий ахборот агент-
лиги, Ўзбекистон Миллий телерадиоком-
панияси, Ахборот ва оммавий коммуни-
кациялар агентлиги оммавий ахборот 
воситаларида ушбу Фармоннинг мақсад 
ва вазифалари кенг ёритилишини таш-
кил этсин.

20. Адлия вазирлиги бир ой муддатда 
ушбу Фармондан келиб чиқиб, қонунчи-
лик ҳужжатларига ўзгартириш ва қўшим-
чалар юзасидан таклифлар киритсин.

21. Фармон ижросини назорат қилиш, 
ижро учун масъул ташкилотлар фаолия-
тини мувофиқлаштириш Ўзбекистон Ре-
спубликаси Бош вазири А.Н.Арипов ва 
Ўзбекистон Республикаси Президенти 
Администрацияси раҳбари С.У. Умурза-
ков зиммасига юклансин.

 Ўзбекистон Республикаси

             Президенти                 Ш.МИРЗИЁЕВ

 Тошкент шаҳри,

2022 йил 21 декабрь

  ЯНГИ ЎЗБЕКИСТОН МАЪМУРИЙ ИСЛОҲОТЛАРИ ДОИРАСИДА 
РЕСПУБЛИКА ИЖРО ЭТУВЧИ ҲОКИМИЯТ ОРГАНЛАРИ ФАОЛИЯТИНИ 

САМАРАЛИ ТАШКИЛ ЭТИШ ЧОРА-ТАДБИРЛАРИ ТЎҒРИСИДА

Ўзбекистон Республикаси Президентининг 
Қ А Р О Р И

1. Ўзбекистон Республикаси Президентининг 
2022 йил 21 декабрдаги “Янги Ўзбекистон маъму-
рий ислоҳотларини амалга ошириш чора-тадбир-
лари тўғрисида”ги ПФ–269-сон Фармони билан 
вазирлик, қўмита, агентлик ва инспекцияларни ўз 
ичига оладиган республика ижро этувчи ҳокимият 
органларининг ягона тизими белгиланганлиги 
маълумот учун қабул қилинсин.

2. Республика ижро этувчи ҳокимият органлари 
ва уларнинг ҳудудий бўлинмалари масъулиятини 
ошириш мақсадида республика ва маҳаллий 
даражадаги бўғинларнинг қуйидаги функционал 
чегараси белгилансин:

а) республика ижро этувчи ҳокимият орган-
лари:

тегишли соҳада ягона давлат сиёсатини 
ишлаб чиқади ва унинг амалга оширилишини 
таъминлайди ҳамда бу борада маҳаллий ижроия 
ҳокимияти органлари фаолиятини услубий 
жиҳатдан таъминлайди;

жисмоний ва юридик шахсларнинг мурожаат-
ларини кўриб чиқади, уларга давлат хизматла-
рини кўрсатади ҳамда ҳудудий бўлинмаларнинг 
халқ билан очиқ мулоқотни йўлга қўйиш йўна-
лишидаги фаолиятини мувофиқлаштиради ва 
умумлаштиради;

ўз тизимига ва ташкилий бўйсунувига кира-
диган ижро этувчи ҳокимият органлари фаоли-
ятини баҳолашнинг мақсадли кўрсаткичларини 
белгилайди ҳамда уларга эришиш ишларини 
мувофиқлаштиради;

ҳуқуқий тартибга солиш функцияси доирасида 
идоравий норматив-ҳуқуқий ҳужжатларни қабул 
қилади (вазирлик тизими ёки ташкилий бўйсуну-
вига кирадиган ижро этувчи ҳокимият органлари 
бундан мустасно) ҳамда қонунчилик ҳужжатлари 
лойиҳаларини ишлаб чиқади;

жойлардаги муаммоларни аниқлаш ва бар-
тараф этиш тадбирлари амалга оширилишини 
мувофиқлаштиради, ўз ваколати доирасида 
ҳуқуқий тартибга солиш ва назорат функцияла-
рини амалга оширади;

тегишли тузилмаларни малакали кадрлар 
билан тўлдириш, уларнинг  билим ва кўникма-
ларини узлуксиз оширишга қаратилган тизимли 
чора-тадбирларни ишлаб чиқади ва амалга 
оширади;

меҳнат фаолиятини амалга ошириш ва 
меҳнатга ҳақ тўлашнинг муносиб ва адолатли 
шарт-шароитларини яратади;

б) ижро этувчи ҳокимият органларининг ҳуду-
дий бўлинмалари:

тегишли ҳудудда соҳа бўйича ягона давлат 
сиёсатини амалга ошириш ҳамда белгилаб 
берилган мақсадли кўрсаткичларга эришишга 
қаратилган амалий ва манзилли чора-тадбир-
ларни амалга оширади;

жойларда ижтимоий ва иқтисодий ҳолатни таҳ-
лил қилган ҳолда, аҳолини қийнаётган тизимли 
муаммоларни бартараф этиш ҳамда ҳудудларни 
ижтимоий-иқтисодий ривожлантириш бўйича 
дастурларни ишлаб чиқишда ва амалга оши-
ришда иштирок этади;

жойларда қонунлар, Ўзбекистон Республикаси 
Президентининг қарорлари ва бошқа қонунчилик 
ҳужжатларининг ўз вақтида ва сифатли амалга 
оширилишини таъминлайди;

жисмоний ва юридик шахсларнинг мурожаат-
ларини кўриб чиқади ва уларга давлат хизмат-
ларини кўрсатади ҳамда ўз ваколати доирасида 
тегишли ҳудудда давлат назорати тадбирларини 
амалга оширади.

3. Белгилансинки, 2023 йил 1 январдан 
бошлаб:

республика ижро этувчи ҳокимият органлари 
раҳбарлари ва уларнинг ўринбосарлари бир вақт-
нинг ўзида хўжалик бошқаруви органларининг 
раҳбари вазифасини бажариши тақиқланади;

уюшма ва бошқа хўжалик бирлашмаларига 
давлат ҳокимияти ваколатларини бериш ва 
уларнинг раҳбарларини Вазирлар Маҳкамаси 
қарорлари билан лавозимга тайинлаш амалиёти 
бекор қилинади.

4. Республика ижро этувчи ҳокимият орган-
лари раҳбарларининг молиявий мустақиллигини 
таъминлаш мақсадида тегишли соҳага оид Дав-
лат бюджети параметрларини шакллантириш-
нинг қуйидаги тартиби ўрнатилсин:

ҳар бир республика ижро этувчи ҳокимият 
органи томонидан тегишли соҳани ривожланти-
риш юзасидан ўрта муддатли дастур (концепция, 
стратегия) (кейинги ўринларда – Дастур) ишлаб 
чиқилади ҳамда белгиланган тартибда тасдиқла-
нади;

Иқтисодиёт ва молия вазирлиги томонидан 
тегишли вазирлик ва идораларга ажратилган 
маблағларнинг чекланган миқдори доирасида 
келгуси йиллар учун Дастурда белгиланган усту-
вор йўналишлар асосида соҳани йиллик молия-
лаштириш ҳажмлари ишлаб чиқилади;

вазирлик ва идоралар томонидан Дастурда 
белгиланган устувор вазифаларни амалга оши-
риш учун зарур бўлган ва Иқтисодиёт ва молия

вазирлигига тақдим этилган бюджет сўровлари 
билан харажатларнинг чекланган миқдори ўрта-
сида номутаносиблик юзага келганда, унга Вазир-

лар Маҳкамаси томонидан тегишли вазирлик 
ва идоралар раҳбарлари иштирокида аниқлик 
киритилади;

Вазирлар Маҳкамаси вазирлик ва идоралар 
кесимида уларга Давлат бюджетидан ажрати-
лиши кўзда тутилаётган маблағлар доирасида 
Дастурда белгиланган мақсадларга эришиш кўр-
саткичлари белгиланишини таъминлайди.

5. Белгилаб қўйилсинки:
Иқтисодиёт ва молия вазирлиги келгуси молия 

йилидан бошлаб, Давлат бюджети параметрлари 
тасдиқлангандан сўнг вазирлик ва идоралар-
нинг харажатлар сметасини рўйхатга олишда 
маблағларни харажатлар иқтисодий таснифи-
нинг моддаларига ажратмасдан фақат харажат 
гуруҳлари бўйича ажратилишини таъминлайди;

вазирлик ва идоралар бюджет ва бюджетдан 
ташқари маблағлар ҳисобидан белгиланган 
мақсадли кўрсаткичларга эришилиши ҳамда 
маблағларнинг сарфланиши юзасидан барча 
маълумотларни харажатлар иқтисодий тасни-
фининг моддалари кесимида ўзларининг расмий 
веб-сайтларида очиқ эълон қилиб боради ва Олий 
Мажлис палаталари олдида ҳисобот беради.

6. Янги Ўзбекистон маъмурий ислоҳотлари 
доирасида барча республика ижро этувчи ҳоки-
мият органларининг қарийб 5 минг функциялари 
хатловдан ўтказилиб, 500 га яқин такрорланади-
ган, ўз аҳамиятини йўқотган ҳамда амалга оши-
риш механизмлари билан таъминланмаган функ-
циялар аниқланганлигини инобатга олган ҳолда 
республика ва ҳудудий ижро этувчи ҳокимият 
органлари функцияларининг очиқ реестрини 
(кейинги ўринларда – Функциялар ягона реестри) 
шакллантириш ва уни доимий юритиш амалиёти 
йўлга қўйилсин.

Бунда:
Функциялар ягона реестрига киритилган ҳар 

бир функция бўйича уларни республика, вилоят 
ва туман (шаҳар) кесимида амалга ошириш учун 
ташкилий-ҳуқуқий механизмлар, молиявий-иқти-
содий ва кадрлар ресурслари билан таъминлан-
ганлик ҳолати акс эттирилсин;

амалга ошириш механизми бўлмаган функци-
яларни зарур ташкилий-ҳуқуқий механизмлар, 
молиявий-иқтисодий ва кадрлар ресурслари 
билан таъминлаш, ўз аҳамиятини йўқотган функ-
цияларни

эса бекор қилиш бўйича таклифлар киритил-
син;

қонунчилик ҳужжатлари билан ижро органла-
рига юклатиладиган функциялар бир вақтнинг 
ўзида мажбурий тарзда Функциялар ягона реест-
рига киритилиб, такрорланувчи функциялар 
бекор қилинсин;

функцияларни рақамлаштириш ва инсон 
омилини қисқартирган ҳолда автоматлаштириш 
юзасидан таклифлар киритилсин.

7. Белгилансинки:
Иқтисодиёт ва молия вазирлиги томонидан 

ҳар йили республика бюджетидан республика 
давлат бошқаруви органларига ажратиладиган 
маблағларнинг чекланган миқдорларини бел-
гилашда Функциялар ягона реестрида назарда 
тутилган функциялар мезон сифатида инобатга 
олинади;

Адлия вазирлиги томонидан Функциялар ягона 
реестрини электрон тарзда юритиш имконини 
берадиган “Давлат функциялари” автоматлашти-
рилган онлайн ахборот тизими юритилади.

Адлия вазирлиги манфаатдор идоралар билан 
биргаликда 2023 йил 1 мартга қадар Функциялар 
ягона реестрини шакллантириш ишларини якун-
ласин ҳамда уни юритиш тартиби бўйича қарор 
лойиҳасини Вазирлар Маҳкамасига киритсин.

8. Давлат бошқарувида очиқлик даражасини 
янада ошириш, рақамли технологияларни жорий 
этиш, рақамлаштирилган давлат бошқаруви 
моделига ўтиш мақсадида 2023 йил 1 январдан 
бошлаб, синов тариқасида, Адлия вазирлиги 
тизимида идоравий буйруқ, қарор ва фармойи-
шларни “E-qaror” электрон тизими орқали қабул 
қилиш ва эълон қилиш амалиёти йўлга қўйилсин.

Адлия вазирлиги манфаатдор идоралар билан 
биргаликда 2023 йил 1 июнга қадар синов нати-
жалари бўйича 2023 йил 1 сентябрдан бошлаб 
барча республика ижро этувчи ҳокимият органла-
рида буйруқ, қарор ва фармойишларни “E-qaror” 
электрон тизими орқали қабул қилиш ва эълон 
қилишни жорий этишни назарда тутувчи Ҳукумат 
қарори лойиҳасини киритсин.

9. Давлат бошқаруви аппаратини сақлаш 
билан боғлиқ харажатларни мақбуллаштириш, 
коррупциявий омилларни бартараф этиш ҳамда 
бюджет маблағларининг сарфланиши устидан 
таъсирчан жамоатчилик назоратини ўрнатиш 
мақсадида:

ҳудудларга хизмат сафарларини қисқартирган 
ҳолда жойлардаги муаммоларни аниқлаш учун 
“онлайн қабул”, “виртуал ташриф“ каби ҳудудлар 
билан ишлашнинг замонавий технологияларга 
асосланган масофавий усулларини қўллаш 
тизими жорий этилсин;

республика ижро этувчи ҳокимият орган-
ларини автотранспорт воситалари билан таъ-
минлаш меъёрлари раҳбар кадрларнинг сони 
қисқартирилишини инобатга олган ҳолда мақбул-
лаштирилсин;

ижро этувчи ҳокимият органлари учун энергия 

ва бошқа ресурсларнинг сарфланишини босқич-
ма-босқич, шу жумладан, тежамкор технология-
ларни жорий этиш ҳисобидан камайтириш бўй-
ича мақсадли кўрсаткичларни ҳар йили белгилаш 
ҳамда ажратиладиган бюджет маблағларини 
уларга қараб мақбуллаштириш амалиёти жорий 
этилсин;

бино ва иншоотларни қуриш, таъмирлаш ва 
жиҳозлаш (қайта жиҳозлаш) ҳамда расмий тад-
бирларни ўтказиш бўйича максимал нархларни 
ичига олувчи меъёрларни белгилаш, шунин-
гдек, ушбу мақсадларга сарфланган маблағлар 
юзасидан ҳисоботларни харажатлар иқтисодий 
таснифининг моддалари кесимида эълон қилиб 
бориш тартиби жорий этилсин;

назорат тадбирларини ўтказишнинг муқобил 
шакллари жорий этилишини ва уларда жамоатчи-
лик вакилларининг иштирокини таъминлайдиган 
тизимни йўлга қўйиш орқали барча назорат тад-
бирлари ва объектлари ҳақидаги маълумотлар-
нинг очиқлиги таъминлансин.

10. Янги Ўзбекистон маъмурий ислоҳотлари 
доирасида амалга ошириладиган биринчи 
навбатдаги чора-тадбирлар бўйича “йўл хари-
таси” иловага мувофиқ тасдиқлансин.

“Йўл харитаси”да белгиланган тадбирларнинг 
ўз вақтида ва самарали амалга оширилишини 
таъминлаш юзасидан масъул ижрочи бўлган 
давлат органларининг биринчи раҳбарларига 
шахсий масъулият юклансин.

11. Ўзбекистон Миллий ахборот агентлиги, 
Ўзбекистон Миллий телерадиокомпанияси, 
Ахборот ва оммавий коммуникациялар агентлиги 
оммавий ахборот воситаларида ушбу қарорнинг 
мақсад ва вазифалари кенг ёритилишини ташкил 
этсин.

12. Адлия вазирлиги бир ой муддатда ушбу 
қарордан келиб чиқиб, қонунчилик ҳужжатларига 
ўзгартириш ва қўшимчалар юзасидан таклифлар 
киритсин.

13. Қарор ижросини назорат қилиш, ижро 
учун масъул ташкилотлар фаолиятини муво-
фиқлаштириш Ўзбекистон Республикасининг 
Бош вазири А.Н.Арипов ва Ўзбекистон Республи-
каси Президенти Администрацияси раҳбари С.У. 
Умурзаков зиммасига юклансин.

 Ўзбекистон Республикаси

         Президенти       Ш. МИРЗИЁЕВ

 Тошкент шаҳри,

2022 йил 21 декабрь

Келгуси йил ҳосили учун 100 минг гектар 
майдонга бошоқли дон экинлари уруғини 
экиб, ирригаторларнинг обиҳаётни узлук-
сиз етказиб бергани ҳисобига арпа-буғдой-
ини тўлиқ кўкартириб олган сурхондарё-
лик ғаллакорлар қиш ойларида ҳам ишни 
тўхтатишмаяпти.

КЕЛГУСИ ЙИЛ ТАРАДДУДИ

Президентимиз Шавкат Мирзиёев жорий 
йил 20 декабрь куни Олий Мажлисга ва Ўз-
бекистон халқига Мурожаатномасида ҳо-
зирги кунда давлат аппаратида такрор-
ланиш кўплиги, кераксиз штатлар бор-
лиги, марказлашув юқорилигини, оқи-
батда бугунги мураккаб масалаларга 
тўғри ечим топиш учун ортиқча вақт, 
куч ва ресурс сарфланаётганини қайд 
этган эди.

ҚОНУНЛАРНИ ЎРГАНАМИЗ

Шу муносабат билан 
Давлатимиз раҳбари 

ихчам ва самарали давлат 
бошқарув тизимига ўтиш, Ҳу-
кумат, вазирликлар ва ҳоким-
ликларнинг иш фаолиятини 
тубдан ислоҳ қилиш, улар 
фаолиятининг мезони сифа-
тида фақат ва фақат одам-
ларни рози қилишни белги-
лаш мақсадида кенг кўламли 
маъмурий ислоҳотларни ил-
гари сурган эди.

Узоқ тайёргарлик кўрил-
ган ва чуқур таҳлил қилин-
ган ушбу ислоҳотларни ҳа-
ётга жорий этиш мақсадида 
давлатимиз раҳбари томо-
нидан мамлакатимиз ҳа-
ётида тарихий аҳамиятга эга 
ҳужжат — “Янги Ўзбекистон 
маъмурий ислоҳотларини 
амалга ошириш чора-тадбир-
лари тўғрисида”ги Фармон 
ва унинг ижросини самарали 
ташкил этиш бўйича қарор 
имзоланди. 

Янги фармон ва қарор 
билан нималар ўзгаради?

1.Энг аввало, 2023 йил 1 
январдан бошлаб:

–Ҳукуматга бўйсунадиган 
ижро органлари сони 61 та-
дан 28 тага, шу жумладан 
вазирликлар сони 25 тадан 
21 тага қисқартирилмоқда. 
Бунда, 20 та идора тўлиқ 
тугатилмоқда;

–барча вазирликларнинг 
штатлари 30 фоизгача 
қисқартирилади;

–илғор хорижий тажриба-
лар асосида давлат бошқа-
руви идоралари фақат вазир-
лик, қўмита, агентлик ва ин-
спекциядан иборат бўлади. 
Бунда, вазирлик тегишли 
соҳада давлат сиёсатини 
амалга оширишга масъул бў-
либ, тармоққа кирувчи қў-
мита, агентлик ва инспекци-
яларга раҳбарлик қилади.

2. Ҳукуматда амалдаги 8 
нафар Бош вазир ўринбо-
сари ва 3 нафар Бош вазир 
маслаҳатчиси лавозимлари-
дан фақат 4 нафар Бош вазир 
ўринбосари қолдирилмоқда.

Бош вазир ўринбосари бир 
вақтнинг ўзида вазир ёки бо-
шқа раҳбарлик лавозимини 
эгалламайди ҳамда вазир-

ликлар ва бошқа давлат идо-
ралари фаолиятини тўғри-
дан-тўғри бошқармайди.

Вазирлар Маҳкамасининг 
ижро этувчи тузилмасида 
амалдаги 269 та штатдан 120 
таси қолади. Бунда:

– иқтисодиёт ва ижти-
моий соҳалар бўйича 
котибиятлар,

– департаментлар ва 
улар ҳузуридаги бўлимлар, 
шунингдек,

– Маданий меросни ҳимоя 
қилиш инспекцияси,

– Ҳарбийлаштирилган ту-
зилмалар фаолиятини моли-
явий ва моддий-техник таъ-
минлаш бўлими,

– Маҳалла ва нуроний-
ларни қўллаб-қувватлаш ма-
салалари бўлимидан иборат 
Вазирлар Маҳкамаси аппа-
рати тугатилмоқда.

Унинг ўрнига Ҳукумат раҳ-
бари фаолиятини ҳуқуқий, 
ташкилий-техник, ахбо-
рот-таҳлилий ва протокол 
жиҳатдан таъминлайдиган 
Бош вазир котибияти ташкил 
қилинмоқда.

3. Вазирларнинг сиёсий 
мақоми, ваколатлари, Прези-
дент, парламент ва жамоатчи-
лик олдидаги сиёсий масъу-
лияти ҳамда жавобгарлиги 
кескин оширилмоқда. Улар-
нинг соҳага ажратиладиган 
маблағларни ишлатишдаги 

мустақиллиги белгиланмоқда.
Шунингдек, ажратилган 

маблағлар ва умумий штат 
бирлиги доирасида вазир-
ларга ўз тузилмасини му-
стақил белгилаш ваколати 
берилмоқда.

Вазирлар конституция-
вий мақомидан фойдалан-
ган ҳолда, Бош вазир би-
лан тўғридан-тўғри ишлай-
диган тизим жорий этил-
моқда. Яъни, Ҳукумат қарор-
лари лойиҳалари, мамлака-
тимиз ҳаётидаги муҳим ижти-
моий-иқтисодий масалалар 
вазирлар иштирокида муҳо-
кама қилиниб, коллегиал ҳал 
этилади.

Содда қилиб айтганда, 
вазирлар:

– янги қарор лойиҳаларини 
ўзлари ишлаб чиқади;

–қарор лойиҳасининг дол-
зарблиги, ташкилий-молия-
вий механизмлари ва кутила-
ётган натижаларини Ҳуку-
мат аъзолари олдида ўзлари 
ҳимоя қилади.

4. Вазирлик ва идора-
ларнинг функциялари қайта 
кўриб чиқилиб, бир-би-
рини такрорлайдиганлари 
қисқартирилади.

Бунда, хусусий секторга ўт-
казилаётган давлат функци-
ялари камида 3 баробарга 
кўпайтирилади.чақиради. 

ЯНГИ ФАРМОН ВА ҚАРОР 
БИЛАН НИМАЛАР ЎЗГАРАДИ?

Ғаллазорларда ўқариқ очиш, 
дала бошига маҳаллий ўғит 

тўплаш, ер устини қоплаб олган 
яшил майсаларни чорва моллари-
дан ҳимоялаш мақсадида ғаллазор 
атрофини четан билан ўраш юмуш-
ларини бажаришмоқда. Аммо ғал-
лакорлар берилган муҳим топши-
риқни уддалашни унутган кўрини-
шади. Айни кузги ғалла экиш дав-
рида ҳудудларда ўтказилган семи-
нарларда фермер хўжаликлари ва 
кластер ташкилотлари раҳбарла-
рига ҳар бир контурдаги ғаллазо-
рнинг камида 5 гектарига ёмғирла-
тиб суғориш технологиясини жорий 
этиш топшириғи берилганди. Шу ҳи-
собда вилоят ғаллакорлари 2023 
йилда кузатилиши башорат қилин-
ган сув танқислигини енгиб ўтиш 
ҳамда лимит бўйича ажратилаётган 
обиҳаётдан тежаб-тергаб фойдала-
ниш учун жами 12 минг гектар ғал-
лазорда ёмғирлатиб суғориш тех-
нологиясини қўллашга қарор қилиб, 
кўпчиликни ишонтиришганди. Аф-
суски, бугунги кунга келиб ваъдага 
амал қилинмаяпти. Ғаллазорларда 
ёмғирлатиб суғориш усулини жорий 
этишга фермер хўжаликлари ҳамда 
кластер ташкилотлари раҳбар-
лари жиддий эътибор беришмаётир 
ҳамда ишда бурилиш ясашга шоши-
лишмаяпти.Далиллар ўжар бўлади: 
ким қандай муносабатда бўлаёт-
гани, ким кимни алдаётгани дарров 
равшанлашади. Аму-Сурхон ИТҲБ 
Сув тежовчи технологияларни жо-
рий қилиш бўлимидан олинган маъ-
лумотларга назар ташлайдиган бўл-
сак, вилоят ғаллачилигида олдин 
бўлганидек бу мавсум ҳам ёмғир-
латиб суғориш технологиясини қўл-
лашга деҳқонлар ҳам, раҳбарлар 
ҳам панжа орасидан қарашаётгани 
ва иш ўлда-жўлда ётгани ойдинла-
шади. Жорий йилнинг 18 декабрь 
ҳолатида воҳадаги 454 та субъект 
томонидан 10227 гектар ғаллазо-
рда ёмғирлатиб суғориш техноло-
гиясини жорий қилиш юзасидан пу-

драт шартномалари расмийлашти-
рилган. Ҳозиргача атиги 4 та субъ-
ектнинг 469 гектар ғаллазори учун 
9,2 млрд. сўм молиялаштирилган. 
Ажратилган маблағ ҳисобига Ангор 
ва Шеробод туманларида 20 гек-
тардан, Қизириқ туманида 79 гек-
тар, Олтинсой туманида 117 гек-
тар, Шўрчи туманида 400 гектар, 
вилоят бўйича жами 636 гектар ғал-
лазорда ёмғирлатиб суғориш тех-
нологияларини ўрнатиш бўйича қу-
рилиш ишлари бошланган. Фақат 
Шўрчи туманида 103 гектар ва Ол-
тинсой туманида 3 гектар ғаллазо-
рда ёмғирлатиб суғориш асбоб-ан-
жомлари ўрнатилиб, тўлиқ ишга ту-
ширилган.Маълумотларга ишони-
ладиган бўлса, ҳали октябрь ойи-
нинг ўрталаридаёқ Шўрчи туманида 
400 гектар ғаллазорда ёмғирла-
тиб суғориш технологиясини жорий 
этиш мақсади учун 8,5 млрд. сўм 
молиялаштирилганди. Орадан қа-
рийб икки ойдан кўпроқ вақт ўтибди 
ҳамки, энди 103 гектар майдонда 
технология ўрнатилиб, ишга туши-
рилгани кишини ҳайрон қолдиради.

Шўрчи туманида оз бўлса ҳам бу 
борада иш қилинаяпти, дейиш мум-
киндир. Аммо вилоятнинг бошқа ту-

манларида ғаллазорда ёмғирла-
тиб суғориш технологиясини жо-
рий этишда умуман силжиш ёки ўз-
гариш сезилмаяпти. Бу усулни жо-
рий қилиш масаласида туманлар 
ирригация бўлимлари раҳбару му-
тахассислари ҳудудларга бот-бот 
бориб, фермер хўжаликлари ва 
кластер ташкилотлари раҳбарла-
рига неча марталаб мурожаат қили-
шаётганига қарамай, ҳеч ким бу ма-
салада жон койитмаяпти. Гўёки, бу 
ишни амалга ошириш ирригация бў-
лимидагилардан бошқа ҳеч кимга 
керак эмасдай таассурот пайдо 

бўлади кишида. Фермер хўжа-
ликлари ҳамда кластер ташкилот-
лари раҳбару мутахассислари «ма-
блағ йўқ, кредит ажратилмаяпти ёки 
ололмаяпмиз, пудратчи ташкилотни 
топмадик,улар билан келишиб бўл-
маяпти» деганга ўхшаш важлар би-
лан ишни пайсалга солишмоқда.
Ҳадемай қиш ҳам ўтиб, баҳор бо-
шланади. Сўнг ғаллазорларга сув 
очишга тўғри келади. Деҳқон ғалла-
зорини озиқлантириб, суғорадими 
ёки ғаллазоримга ёмғирлатиб суғо-
риш усулини жорий қилишим керак 
эди, деб чопиб юрадими? Ўтган йил 
ҳам шундай баҳонаю сабаблар би-
лан ёмғирлатиб суғориш технологи-
яси бўйича берилган топшириқлар 
ва белгиланган режалар бажарил-
май қолиб кетганди. Вилоят бўйича 
атиги 120 гектар ғаллазор ёмғирла-
тиб суғорилганди. Ўтган йили йўл 
қўйилган хато-камчиликлардан ҳо-
зир ҳам хулоса қилинмаяпти. Аҳвол 
шу зайлда давом этаверса, топши-
риқни бажаришга нисбатан бепар-
волик ҳукм сураверса, барча ваъда 
ва режалар яна қоғозларда қолиб 
кетаверади.

 Аму-Сурхон ИТҲБ 
матбуот хизмати

БУГУН ҲАРАКАТ 
ҚИЛИНМАСА КЕЙИН
КЕЧ БЎЛАДИ

ЭЛЧИЛАР ФИКРИ

МУНОСАБАТ



СУРХОНДАРЁ ВИЛОЯТИ БЎЙИЧА  5 012 ТА 
ТАДБИРКОРЛИК УЧУН ЕР УЧАСТКАЛАРИНИ 

Е-AUKSION (HTTPS://E-AUKSION.UZ/HOME) САВДО  
ПЛАТФОРМАСИДА ОЧИҚ ВА ШАФФОФ САВДОЛАРДА 
ИШТИРОК ЭТИБ, МУЛК ВА ИЖАРА ҲУҚУҚИ АСОСИДА 

СОТИБ ОЛИНГ 
 
Олтинсой туманидан 137 та 
Ангор туманидан 185 та 
Бандихон туманидан 279 та 
Бойсун туманидан 260 та 
Музработ туманидан 361 та 
Денов туманидан 452 та 
Жарқўрғон туманидан 359 та 
Қумқўрғон туманидан 555 та 
Қизириқ туманидан 429 та 
Сариосиё туманидан  154 та 
Термиз туманидан  996 та 
Узун туманидан 286 та 
Шеробод туманидан 397 та 
Шўрчи туманидан 150 та 
Термиз шаҳридан 12 та 
 
"E-AUKSION" мобил 
иловасини юклаб олинг! 
ЮКЛАБ ОЛИНГ. 
App Store      Google Play
 Телеграмдаги 
расмий канали:
(https://t.me/auksionvideo)  (https://t.me/onlineauksionuz): 
Телефонлар: 71 202 21 11
 99 203 00 30 (Сурхондарё вилоят вакили)

Е-AUKSION (HTTPS://E-AUKSION.UZ/HOME) САВДО  
ПЛАТФОРМАСИ ОРҚАЛИ СУРХОНДАРЁ ВИЛОЯТИДАГИ 
1223 ДАН ОРТИҚ КЎЧМА САВДО ЖОЙЛАРИНИ 3 ЙИЛГА 

ИЖАРАГА ОЛИНГ. 
 
– Олтинсой туманидан 78 та 
– Ангор туманидан 70 та 
– Бандихон туманидан 7 та 
– Бойсун туманидан 70 та 
– Музработ туманидан 70 та 
– Денов туманидан 261 та 
– Жарқўрғон туманидан 71 та 
– Қумқўрғон туманидан 91 та 
– Қизириқ туманидан 59 та 
– Сариосиё туманидан  126 та 
– Узун туманидан 90 та 
–Термиз туманидан 54 та 
– Шеробод туманидан 76 та 
–Шўрчи туманидан 94 та 
–Термиз шахридан 6 та  

e-auksion.uz 
(https://e-auksion.uz/home) 
"E-AUKSION" мобил 
иловасини юклаб олинг! 
App Store             Google Play
Телеграмдаги расмий канали: https://t.me/auksionvideo, 
https://t.me/joinchat/VSyVZqdoYvFVwkUE)  (https://t.me/onlineauksionuz): 
Телефонлар: 71 202 21 11
99 203 00 30 (Сурхондарё вилоят вакили)

Жиззах вилоятининг барча шаҳар ва туман 
марказларида Янги йил байрами олди ар-
зонлаштирилган нархдаги қишлоқ хўжа-
лиги, озиқ-овқат ва бошқа маҳсулотлар 
савдо ярмаркалари ташкил этилган.

БАЙРАМ ШУКУҲИ

Олис Фориш тумани-
даги “Фориш деҳқон 

бозори”да янги йил муноса-
бати билан арзонлаштирил-
ган савдо ярмаркаси фаоли-
яти аҳолига қулай бўлмоқда.

Унда фермер хўжаликлари, 
тадбиркорлар, қайта ишлаш 
корхоналари, агрофирма-
лар томонидан етиштирил-
ган ва қайта ишланган турли 
қишлоқ хўжалиги, озиқ-овқат 
ва бошқа маҳсулотлар арзон 
нархларда сотилмоқда.

Хусусан, расталардаги кар-
тошка, пиёз, сабзи, гуруч, кенг 
ассортиментдаги озиқ-овқат-
лар, қайта ишланган маҳсу-
лотлар, ҳўл ва қуруқ мевалар 
сифати ва мақбул нархи би-
лан харидорлар эътиборини 
тортмоқда.  

Савдо шохобчалари фао-
лияти узлуксизлигини таъмин-
лаш мақсадида бозорларда 
зарур захира яратилган.  

Ҳафтанинг ҳар шанба куни 
фаолият юритаётган туман 
марказидаги “Фарҳод деҳқон 
бозори”да ҳам савдо ярмар-
каси байрам арафасида ҳар 
куни ишлаяпти.

* * *  
Зарбдор туманидаги “Зарб-

дор деҳқон бозори”да янги 
йил муносабати билан арзон-
лаштирилган савдо ярмар-
каси аҳоли билан гавжум.

–Арзонлаштирилган, ҳа-
мёнбоп нархлардаги озиқ-
овқат, қишлоқ хўжалиги ва 
бошқа маҳсулотларнинг 
Янги йил байрами арафа-
сида ташкил этилгани жуда 
яхши бўлди, – дейди зарб-
дорлик врач Ҳусан Отажо-
нов. – Менга энг маъқул кел-
гани, савдо ярмаркасида са-
нитария-гигиена қоидаларига 
тўлиқ амал қилиниб, савдога 
чиқарилган барча маҳсулот-
ларнинг сифати кафолатлан-
ган. Бу гапни шифокор бўлга-
ним учун эмас, балки, фуқа-
роларимиз, оила аъзолари-
миз, фарзандларимизнинг са-
ломатлигига бефарқ бўла ол-
маганим учун айтяпман.

* * *
Зомин тумани проку-

рори Ҳ.Абдуллаев ва туман 
ички ишлар бўлими бошлиғи 
Ф.Тўйчиев Даштобод шаҳри-

даги “Деҳқон бозори”да таш-
киллаштирилган “Янги йил 
савдо ярмаркаси”га чиқарил-
ган маҳсулотларнинг нарх-на-
воси билан танишди, со-
тувчи ва харидорлар билан 
суҳбатлашди.  

– Бозор маъмурияти ва тад-
биркорлар билан нархларни 
оширмаслик, санитария-гиги-

ена қоидаларига қатъий риоя 
қилиш юзасидан тушунти-
риш ишларини олиб бордик, 
– дейди Зомин тумани про-
курори Ҳамидулла Абдул-
лаев. – Фуқароларимиз Янги 

йил байрамини кўтаринки 
кайфиятда нишонлаши учун 
нархлар арзонлаштирилган. 
Бу эса халқимизнинг байрам 
дастурхони тўкин бўлишига 
хизмат қилади. Бозорлардаги 
нарх-наво доимий назорати-
мизда бўлади.

Вилоятнинг бошқа шаҳар 
ва туманларидаги арзон-
лаштирилган “Янги йил савдо 
ярмаркалари”да барча тур-
даги қишлоқ хўжалиги, озиқ-
овқат, бошқа маҳсулотларда 
тақчиллик юзага келмаслиги, 
нархларнинг сунъий равишда 
кўтарилиб кетмаслиги доимий 
назорат қилиняпти.

Аҳолига қулайлик яратиш 
ва зарур маҳсулотларни ар-
зон нархларда етказиб бе-
ришга мўлжалланган савдо 
ярмаркалари фаолияти янги 

2023 йил – Инсонга эътибор 
ва таълим сифати йилининг 
5 январь кунига қадар давом 
этиши белгиланган.

А.ҚАЮМОВ, 
Ж.ЁРБЕКОВ олган сурат

ЯРМАРКАЛАРДАГИ 
МАҲСУЛОТЛАР 

НАРХИ ДОИМИЙ 
НАЗОРАТДА

Ўшанда зўравон ҳоким ва фермер 
яраштириб қўйилганди. Бухоро ви-
лояти ҳуқуқ-тартибот органи вакили-
нинг сўзига кўра Олот туманида сал-
кам 10 йил раҳбарлик қилган собиқ 
ҳоким қамалди. 

ҚИЛМИШИГА ЯРАША ЖАЗО

Собиқ ҳоким Ш.С. 2018 
йилда фермерни 

уриб, ижтимоий тармоқларда 
«машҳур»ликка эришган-
ди.Ш.С. 2020 йилда Олот ту-
мани ҳокимлигидан бўшати-
либ, Қоракўл тумани ҳокими 
этиб тайинланган. 2021 йил 
23 декабрь куни эса ушбу 
лавозимдан ҳам олинган ва 
унинг ўрнига Хуршид Тоҳи-

ров Қоракўл тумани ҳокими 
лавозимига тайинланганди. 
«Фермерни урган ҳоким» 
номи билан машҳур Ш.С. ҳо-
кимликдан бўшатилгач бу-
гунга қадар вилоят Фермер-
лар уюшмаси раҳбари ла-
возимида ишлаб келаётган 
эди.«Xabar.uz»га билдири-
лишича Олот ва Қоракўл ту-
манларини бошқарган со-

биқ ҳокимнинг фаолият олиб 
борган даврлари ўрганил-
ган. Давлат маблағларининг 
ўринли сарфланишини ўр-
ганиш давомида йўл қўйган 
қалтис ҳатти-ҳаракатлари 
ошкор бўлган. Ш.С. жорий 
йилнинг 17 декабрь куни ви-
лоят прокуратурасига чақи-
рилган. Ва жиноят иши до-

ирасида эҳтиёт чораси си-
фатида қамоққа олинган. 
Эслатиб ўтамиз, илгарироқ 
Бухорода «Камроқ гапиринг, 
менга баландпарвоз гаплар 
ёқмайди...» дея Президент 
огоҳлантирган Когон тумани-
нинг собиқ ҳокими Ж.Й. ҳам 
қамалган эди.

Xabar.uz

ФЕРМЕРНИ УРГАН 
СОБИҚ ҲОКИМ ҚАМАЛДИ

Термиз шаҳри ва туманлар марказла-
рида ўтказилаётган байрам шоу тадбир-
ларида маданият муассасалари “Ўзбек-
концерт” давлат муассасаси вилоят бў-
лими, вилоят қўғирчоқ театри ва мада-
ният бўлимлари қизиқарли саҳна кўри-
нишлари, концерт дастурларини на-
мойиш этмоқда.

СУРХОНДАРЁДА 
“ЯНГИ ЙИЛ АРЧАСИ” БАЙРАМ 

ТАДБИРЛАРИ БОШЛАНДИ

ЯНГИ ЙИЛ ЭШИК ҚОҚМОҚДА

Вилоят ҳокимлиги-
дан олинган маълу-

мотларга кўра, Янги йилни 

юқори савияда кутиб олиш 
учун воҳада пухта ҳозирлик 
кўрилиб, аҳолига қулай ҳудуд-

лар ва деҳқон бозорларида 
арзонлаштирилган байрам 
ярмаркалари ташкил этилди. 
Жамоат тартибини сақлаш, 
йўл-транспорт ва ёнғин хавф-
сизлиги чоралари кўрилди.

– Термиз шаҳридаги Му-
стақиллик майдонида узун-
лиги 25 метр ва туманлар 
марказларида 14 та улкан 
арча ўрнатилиб, байрамга 
мос безатилди, – дейди ви-
лоят ҳокимлиги ахборот 
хизмати раҳбари Муродбек 
Давлатов. – Ранг-баранг тов-
ланадиган чироқлар ва турли 
безаклар ўрнатилган арча-
лар атрофида болажонлар-
нинг қишки таътил кунларини 
мароқли, мазмунли ўтказиши 
учун ҳам барча шароит яра-
тилган. Янги йил арчаси бай-
рам тадбирларида санъаткор-
ларнинг қизиқарли концерт 
дастурлари, "Қорбобо" ва 
"Қорқиз" иштирокидаги саҳна 
кўринишлари, эртак қаҳра-
монларининг чиқишлари то-
мошабинларга олам-олам қу-
вонч улашмоқда.  

Байрам тадбирлари 12 
январгача давом этади.  

Холмўмин 
МАМАТРАЙИМОВ

Янги 2023 йилингиз 
муборакбод бўлсин!

Нашр учун масъул: Нарзулла Ҳамроев
Газета "Biznes Print " h.f" босмахонасида 

олингани кўрсатилиши шарт.

"AGRO HIMOYA KLASTER" МЧЖ

8 ҚУТЛОВ № 23-24-сон (106) 
2022 йил 30 декабрь

Реклама ўрнида чоп этилмоқда

“ШЎРЧИ ДОН 
МАҲСУЛОТЛАРИ” 

АКЦИЯДОРЛИК ЖАМИЯТИ

“BAXODIR LOG’ON TEKSTIL” 
ПАХТА-ТЎҚИМАЧИЛИК 
КЛАСТЕРИ ЖАМОАСИ

Янги 2023 йилингиз 
муборак бўлсин!

Янги 2023 йил байрами билан табриклаб, Сиз учун 
ушбу йил умидли ва баракали йиллардан бири бўлиб 

қолишида ҳамда ушбу йилда улкан муваффақиятларга 
эришишингизда тилакдошмиз. Ҳаётингиз доим 

мазмунли ва қизиқарли бўлишини, бахтли лаҳзаларда 
ҳамиша оила ҳамда дўстлар даврасида бўлишингизни, 

чексиз бахт, саломатлик ва барака сизни тарк 
этмаслигида тилакдошмиз!

Реклама ўрнида чоп этилмоқда

Қадрли дўстлар! 
Сизларни Янги йил байрами муносабати 

билан самимий табриклаб, 
оилангизда ҳар доим файзу-барака, 

саломатлик, тинчлик ва хотиржамлик 
ҳукмрон бўлишида тилакдошмиз! 

Чеҳрангизни қувонч ва табассум асло 
тарк этмасин!


